
БОСНА И ХЕРЦЕГОВИНА 

Министарство одбране 

 

Broj: JN1 11-03-26-181-12/26 

Datum: 12.10.2026. godine 

 

 

Na osnovu člana  64. stav (1) tačka b), člana 70. Stav (1), (3) i (6) Zakona o javnim nabavkama 

Bosne i Hercegovine („Službeni glasnik BiH“ broj: 39/14, 59/22 i 50/24), a na osnovu 

preporuke Komisije za javne nabavke broj: JN1 11-03-26-181-11/26 od 30.09.2026. godine  u 

postupku nabavke usluga popravke i održavanja intendantskih sredstava putem Konkurentskog 

zahtjeva za dostavljanje ponuda korištenjem e-aukcije (JRJN 50800000-3), donosim 

 

 

O D L U K U 

o izboru najpovoljnijeg ponuđača 

 

I 

Prihvata se preporuka Komisije za javne nabavke o izboru najpovoljnijeg ponuđača za javnu 

nabavku usluga popravke i održavanja intendantskih sredstava putem Konkurentskog zahtjeva 

za regiju Sarajevo korištenjem e-aukcije (JRJN 50800000-3) za LOT-1 i dodjeljuje se okvirni 

sporazum u iznosu 42.717,90 KM bez PDV-a, ponuđaču „ARTIKA“ d.o.o. Sarajevo, čija 

ukupna cijena ponude iznosi 21.270,00 KM bez PDV-a. 

 

II 

Ponuđač iz tačke I. ove Odluke obavezan je originale/ovjerene kopije dokumenata iz člana 45.  

Zakona o javnim nabavkama Bosne i Hercegovine („Službeni glasnik BiH“ broj: 39/14, 59/22 i 

50/24) dostaviti u roku od 5 (pet) dana računajući od dana dostavljanja Odluke o izboru 

najpovoljnijeg ponuđača. 

 

III 

Prijedlog ugovora/okvirnog sporazuma Sektor za nabavku i logistiku/Odsjek za ugovaranje 

nabavke i prodaje dostavit će na potpis izabranom ponuđaču po protoku roka od  10 dana, 

računajući od dana od kada su svi ponuđači obaviješteni o izboru najpovoljnije ponude. 

 

IV 

Za  izvršenje ove Odluke  zadužuje se Sektor za nabavku i logistiku/Odsjek za ugovaranje 

nabavke i prodaje.  

V 

Ova Odluka objavit će se na web stranici Ministarstva odbrane Bosne i Hercegovine 

www.mod.gov.ba.  

VI 

Ova Odluka stupa na snagu danom donošenja i ista će se dostaviti svim ponuđačima u postupku 

javne nabavke. 

 

O b r a z l o ž e nj e 

 

Postupak javne nabavke pokrenut je na osnovu Odluke o pokretanju postupka broj: JN1 11-03-

26-181-2/26 od 28.08.2026. godine i Obavještenja o nabavci br: 723-7-2-638-3-639/26 od 

14.09.2026. godine, koje je objavljeno na Portalu javnih nabavki.  Javna nabavka je sprovedena 

putem Konkurentskog zahtjeva za dostavljanje ponuda.  

Vrijednost javne nabavke iznosi 14.239,30 KM bez PDV-a (vrijednost okvirnog sporazuma 

42.717,90 KM bez PDV-a), dok je procijenjena vrijednost nabavke koja je ujedno i osnov za 

evaluaciju ponuda 23.500,00 KM bez PDV-a. 

Komisija za javnu nabavku imenovana je Odlukom broj: JN1 11-03-26-181-6/26 od 

17.09.2026. godine. 

Komisija za javnu nabavku dostavila je dana 30.09.2026. godine Zapisnik o javnom otvaranju 

ponuda broj: JN1 11-03-26-181-10/26, te nakon izvršene ocjene i vrednovanja ponuda dostavila 

Zapisnik o ocjeni ponuda broj: JN1 11-03-26-181-11/26 od 30.09.2026. godine. 

 

U postupku javne nabavke usluga popravke i održavanja intendantskih sredstava putem 

Konkurentskog zahtjeva za dostavljanje ponuda korištenjem e-aukcije (JRJN 50800000-3) 

utvrđeno je da je Komisija za javnu nabavku blagovremeno i pravilno izvršila otvaranje ponuda 

i ocjenu ponuda, o čemu je sačinila odgovarajuće zapisnike, u kojima je utvrđeno sljedeće: 

- da je ukupan broj pristiglih ponuda 1, 

- da je od toga blagovremeno zaprimljeno 1 ponuda, 

- da je od toga neblagovremeno zaprimljeno 0 ponuda, 

- da je ponuda prihvatljiva za ugovorni organ.  

 

U postupku donošenja ove Odluke, posebno su cijenjene činjenice da je Komisija, pravilno i 

potpuno izvršila ocjenu kvalifikovanosti ponuđača u skladu sa kriterijima iz tenderske 

dokumentacije. 

U postupku ocjene provedenog postupka, Rukovodioc ugovornog organa nije našao razloge, 

nepravilnosti niti propuste u radu, koji bi eventualno bili osnov za neprihvatanje preporuke 

Komisije za javne nabavke. 

 

Naime, u postupku je ocijenjeno da je Komisija pravilno postupala, na osnovu Zakona o javnim 

nabavkama i podzakonskim aktima. 

 

Iz navedenih razloga, primjenom člana 64. stav (1) tačka b), kao i člana 70. stav (1) i (3) 

odlučeno je kao u dispozitivu ove odluke. 

 

Pouka o pravnom lijeku: Protiv ove odluke može se izjaviti žalba Uredu za razmatranje žalbi 

u roku od 5 dana od dana prijema odluke. Žalba se podnosi putem Ministarstva odbrane Bosne i 

Hercegovine. 

 

 

 

 

 

Dostaviti: 

-  „ARTIKA“ d.o.o.     

(artikadoo@hotmail.com) 

- Ured za odnose sa javnošću MO BiH      

   (objava na Web stranici),  

- a/a. 

    M I N I S T A R  

                                

                                  Zukan Helez 

 

 


